
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਪਤੀ ਬਾਬਤ ਪਤਨੀ ਨੂੰ ਧਿਆਨ ਰਖਣਾ ਚਾਹੀਦਾ ਹੈ ਕਿ ਉਸ ਦਾ ਪਤੀ ਵੀ ਇਕ ਮਨੁੱਖ ਹੀ ਹੈ । ਉਸ ਵਿਚ ਗੁਣ ਦੋਸ਼ ਦੋਵੇਂ ਹਨ, ਇਹ ਸਮਝ ਕੇ ਉਸ ਦੀਆਂ ਕਮਜ਼ੋਰੀਆ ਨੂੰ ਸਦਾ ਭੁਲਾ ਦਿਤਾ ਕਰੇ। ਜੇ ਹੋ ਸਕੇ ਤਾਂ ਪ੍ਰੇਮ ਨਾਲ ਉਨ੍ਹਾਂ ਔਗੁਣਾਂ ਨੂੰ ਦੂਰ ਕਰਨ ਦਾ ਯਤਨ ਕਰੇ।

ਪਤੀ ਉਤੇ ਪ੍ਰੇਮ ਦੇ ਨਾਲ ਹੀ ਸ਼ਰਧਾ ਤੇ ਭਗਤੀ ਵੀ ਰੱਖੇ। ਪਤੀ ਨੂੰ ਸਦਾ ਆਪਣਾ ਰਾਖਾ ਤੇ ਰਾਹ ਦੱਸਣ ਵਾਲਾ ਸਮਝਕੇ ਸਦਾ ਉਸਦਾ ਮਾਨ ਤੇ ਆਦਰ ਕਰੇ, ਆਪਣੇ ਹਰ ਇਕ ਕੰਮ ਵਿਚ ਉਪਰਲੇ ਭਾਵ ਨੂੰ ਦੱਸੇ।

ਆਪਣੇ ਜੀਵਨ ਵਿਚ ਸੁਖ-ਦੁਖ ਜੋ ਭੀ ਆਵੇ, ਉਸ ਨੂੰ ਖੇਡ ਸਮਝਕੇ ਸਹਿ ਲਵੇ । ਜਦ ਕੋਈ ਖੇਡ ਖੇਡਦੇ ਹਾਂ, ਤਾਂ ਸੱਟ ਲਗ ਜਾਣ ਪਰ ਭੀ ਨਹੀਂ ਰੋਂਦੇ । ਤੁਸਾਂ ਇਹ ਵੇਖਿਆ ਹੋਵੇਗਾ ਕਿ ਜਦੋਂ ਕਿਸੇ ਖੇਡਦੇ ਹੋਏ ਬੱਚੇ ਨੂੰ ਸੱਟ ਲਗ ਜਾਂਦੀ ਹੈ । ਤੇ ਉਹ ਰੋਣ ਲਗ ਪੈਂਦਾ ਹੈ, ਤਾਂ ਹੋਰ ਬੱਚੇ ਉਸਦੀ ਹਾਸੀ ਉਡਾਉਂਦੇ ਹਨ। ਕਈ ਤਰਾਂ ਦੀਆਂ ਹੱਸਣ ਵਾਲੀਆਂ ਹਰਕਤਾਂ ਕਰਕੇ ਉਸ ਨੂੰ ਹਸਾ ਦੇਂਦੇ ਹਨ। ਜਦ ਖੇਡਣ ਲੱਗ ਪਏ ਤਾਂ ਰੋਣਾ ਕਿਉਂ ? ਖੁਸ਼ੀ ਖੁਸ਼ੀ ਸਭਨਾਂ ਦੁੱਖਾਂ ਨੂੰ ਸਹਿ ਲੈਣਾ ਚਾਹੀਦਾ ਹੈ। ਇਸ ਲਈ ਇਸਤ੍ਰੀਆਂ ਨੂੰ ਆਪਣਾ ਸੁਭਾਵ ਉਪਰ ਦਸੇ ਸੱਚੇ ਵਿਚ ਢਾਲ ਲੈਣਾ ਚਾਹੀਦਾ ਹੈ, ਕਿਸੇ ਦੁਖ ਵੇਲੇ ਹਾਇ ਹਾਇ ਕਰਨ ਤੇ ਆਪਣੀ ਕਿਸਮਤ ਨੂੰ ਕੋਸਣ ਦੀ ਥਾਂ ਉਸ ਨੂੰ ਹੱਸਕੇ ਸਹਾਰਨਾ ਚਾਹੀਦਾ ਹੈ

ਇਸ ਦੇ ਨਾਲ ਹੀ ਇਹ ਖਿਆਲ ਰਖਣਾ ਭੀ ਜ਼ਰੂਰੀ ਹੈ ਕਿ ਬਹੁਤ ਸਾਰੇ ਪੁਰਸ਼ ਅਜੇਹੇ ਹੁੰਦੇ ਹਨ, ਜਿਨ੍ਹਾਂ ਵਿਚ ਕੰਮ ਕਰਨ ਦੀ ਲਿਆਕਤ ਹੁੰਦੀ ਹੈ ਤੇ ਚੁਸਤੀ ਵੀ, ਪਰ ਉਨ੍ਹਾਂ ਦੇ ਸੁਭਾਵ ਵਿਚ ਨਿਰਾਸਤਾ ਭਰੀ ਹੁੰਦੀ। ਉਹ ਸੋਚਦੇ ਹਨ ਕਿ ਇੰਨੇ ਵੱਡੇ ਬਖੇੜੇ ਸਹੇੜ ਸ਼ੋਅਸੀਂ ਕੀ ਲੈਣਾ ਹੈ ? ਇਹ ਸਭ ਦੁਖ ਕਿਸ ਲਈ

				 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 29 ਨਵੰਬਰ 2022 ਨੂੰ 18:13 ਵਜੇ ਹੋਈ।

